
Tarbiya - insondada jismoniy, ruhiy, axloqiy, ma’naviy jixatlarni 

shakllantirishga qaratilgan amaliy pedagogik jarayon hisoblanib, insonning jamiyatda 

yashashi uchun kerakli bo‘lgan xususiyatlarni shakllanishida amaliy yordam 

ko‘rsatadi. Tarbiya jarayoni inson yaralgan davrdan boshlab xozirgi davrga qadar 

avloddan avlodga o‘tib sayqallanib kelmoqda. Shuning uchun tarbiya jarayonida bir 

qancha metodlar shakllangan. 

Tarbiyaning umumiy metodlari - bu tarbiya jarayonida qo‘llaniladigan usullar 

bo‘lib, ular shaxsning ongini, xulq-atvorini va shaxsning jamiyatda o‘zini boshqara 

olishini shakllantirishga xizmat qiladi. Mazkur metodik usullar pedagogik jarayonda 

o‘quvchilarni ma’naviy, intellektual, axloqiy, jismoniy va estetik jihatdan 

tarbiyalashda foydalaniladi. 

Tarbiya jarayonida quyidagi metodlardan foydalanish tarbiyalanuvchilarga ta’sir 

o‘tkazish mumkin. Bular: 

1. Ishontirish metodlari orqali tarbiyalanuvchilarga tushuntirish, dalillar orqali 

ularning ongiga ta’sir qilishga asoslangan. Bu metod tarbiyalanuvchiga kuchli ta’sir 

ko‘rsatib tarbiyalanuvchi ongida jamiyatda kerakli shaxs ekanligiga ishonch xosil 

qildirish mumkin. Ishontirish metodini quyidagicha amalga oshirish mumkin: 
• Tushuntirish va suhbati - axloqiy tushunchalarni izohlash, misollar keltirish. 

• Nasihat va maslahat berish - o‘quvchining xulq-atvorini to‘g‘rilash uchun 

tavsiyalar berish. 

• Baholash va tahlil qilish - insonning o‘ziga tegishli bo‘lgan xatti-harakatlarni 

baholash va muhokama qilish. 

2. Rag‘batlantirish va jazolash metodini qo‘llash bilan o‘quvchilarni ijobiy xulq-

atvorga rag‘batlantirish va noto‘g‘ri harakatlardan qaytarishga erishish mumkin. Bu 

metodni ham turlarga bo‘lish mumkin: 
• Ma’qullash va rag‘batlantirish - maqtov, minnatdorchilik bildirish, mukofot 

berish. 

• Jazo va tanbeh berish - muloyimlik bilan ogohlantirish, qoidabuzarlik uchun 

intizomiy choralar ko‘rish. 

3. Amaliy faoliyat va odatlarni shakllantirish metodlar tarbiyalanuvchilarning 

odatlarini, mehnat madaniyatini shakllantirishga qaratilgan. 
• Mashq qildirish va odat hosil qilish - muayyan axloqiy odatlarni takrorlash 

orqali shakllantirish. 

• Topshiriq berish - o‘quvchilarni muayyan faoliyat bilan shug‘ullantirish. 

• Jamoa faoliyatini tashkil etish - o‘quvchilarni guruh bo‘lib ishlashga o‘rgatish. 

Bu metodni qo‘llashda pedagog ommaviy madaniyat va milliylikka yod bo‘lgan 

odatlarni qo‘llamaslik tavsiya etiladi. 

4. O‘rnak ko‘rsatish metodlari 

Bu metodlar shaxsiy namuna, mashhur shaxslar hayoti va faoliyatini o‘rganish 

orqali tarbiya berishga asoslangan.  

• O‘qituvchi va ota-onalarning shaxsiy namunalari - ularning xatti-harakatlari 

o‘quvchilarga ta’sir qiladi. 

• Mashhur kishilar hayoti - buyuk shaxslarning hayoti va faoliyati misolida 

tarbiya berish. 

Tarbiyaning umumiy metodlari bolalar va o‘smirlarni har tomonlama 

rivojlantirish, ularga ijobiy fazilatlarni singdirish uchun ishlatiladi. Har bir pedagog 

tarbiya jarayonida ushbu metodlarni sharoit va tarbiyalanuvchilarning yosh 

xususiyatlariga qarab qo‘llashi lozim. Demak metod tanlayotgan pedogog uning 

natijasini oldindan bila olishi juda muhim hisoblanadi. 

